
Untuk Siaran Serta-Merta 

PERADUAN ANUGERAH HIJAU - GREEN SPACE MENJADIKAN PENDIDIKAN-ECO MENARIK  

Reka Kampus Idaman Anda Untuk Menangi Peluang Latihan Industri Dan Hadiah Wang Tunai 

Petaling Jaya, 19 Mei 2013 – Para belia serta golongan profesional yang muda kini mempunyai peluang 

untuk mereka bentuk kampus idaman mereka melalui kategori Green Space dalam Anugerah Hijau 2014. 

Peraduan tahunan ini menyeru penyertaan daripada belia dan golongan profesional yang berumur dari 

18 sehingga 29 untuk menghantar rekaan mereka sebelum 31hb Mei 2014. 

Peraduan Anugerah Hijau ini dianjurkan oleh EcoKnights, sebuah organisasi bukan berasaskan 

keuntungan dan kategori Green Spaceditaja oleh pemaju hartanah, LBS Bina Group Berhad. Tema bagi 

peraduan Green Space tahun ini merupakan “Academy of Sustainability” yang mencabar para peserta 

untuk mereka sebuah kampus yang mesra alam. 

Pengarah Urusan LBS, Dato’ Sri Lim Hock San berkata, “Tema tahun ini merupakan kampus mesra alam 

yang mempunyai hubungan rapat dengan para belia. Oleh itu, ia merupakan satu peluang yang baik bagi 

para belia untuk memasukkan kehendak dan keinginan mereka ke dalam kampus idaman tersebut. Kita 

memerlukan idea kreatif mereka untuk memperbaiki serta meningkatkan kualiti seni bina dan industri 

hartanah kerana kita yakin bahawa belia Malaysia amat berpontensi.” 



 

Pengarah Urusan LBS, Dato’ Sri Lim Hock San berkata, “Tema tahun ini merupakan kampus mesra alam 

yang mempunyai hubungan rapat dengan para belia. Oleh itu, ia merupakan satu peluang yang baik bagi 

para belia untuk memasukkan kehendak dan keinginan mereka ke dalam kampus idaman tersebut. Kita 

memerlukan idea kreatif mereka untuk memperbaiki serta meningkatkan kualiti seni bina dan industri 

hartanah kerana kita yakin bahawa belia Malaysia amat berpontensi.” 

Pemenang johan bagi kategori ini akan memenangi hadiah wang tunai sebanyak RM5,000, trofi, baucer 

buku, produk mesra alam, sijil penyertaan serta peluang latihan industri selama 3 bulan di firma arkitek 

yang bereputasi tinggi. Pemenang tempat kedua dan ketiga pula boleh memenangi hadiah wang tunai 

sebanyak RM2,500 dan RM1,000 masing-masing berserta dengan trofi, baucer buku, produk mesra alam 

dan sijil penyertaan. 

Para juri bagi Anugerah Hijau 2014 termasuk Pengasas dan Pengerusi EcoKnights, Yasmin Rasyid; salah 

seorang Pengasas Malaysia Green Building Confederation (MGBC), Thirukumaran Jallendran; Serina 

Hijjas dari syarikat seni bina Hijjas Kasturi Associates Sdn Bhd;  Bon Eng, Pengasas syarikat seni bina, 

rekaan dalaman Simplex Design Sdn Bhd; Pengasas dan Pengarah Kreatif jenama batik Ruzz Gahara, 

Hanifi Triff Thamid; Lara Ariffin dari syarikat penerbit dokumentari Novista; Lydia Lubon dari Rack Focus 

Film; serta Shazila Ghazi dari Bamboo Malaysia Sdn Bhd. 

Contoh usul cadangan boleh didapati dalam laman web Anugerah Hijau untuk membantu para peserta 

untuk mendapatkan idea bagaimana untuk melahirkan sebuah usul cadangan yang baik dan menonjol. 

Para peserta boleh menghantar usul cadangan secara individu atau secara kumpulan yang tidak 

melebihi tiga orang ke laman web Anugerah Hijau www.ecoknights.org.my. 

http://www.ecoknights.org.my/

